К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Медицина уджалысьяслы (врачьяслы, фельдшеръяслы), кодъяс
локтісны (вуджисны) уджавны Коми Республика мутасын
меститчысь сиктса олан пунктъясӧ, либӧ рабочӧй посёлокъясӧ,
либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмъяс сетан пӧрадок йылысь”
Коми Республикаса Веськӧдлан котырлӧн 2019 во рака тӧлысь
22 лунся 133 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчысь сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмъяс сетан пӧрадок йылысь” Коми Республикаса Веськӧдлан котырлӧн 2019 во рака тӧлысь 22 лунся 133 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын да паськалӧ 2020 вося тӧвшӧр тӧлысь 1 лунсянь артмӧм инӧда  йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр




      Г. Рубцова
Сыктывкар
2020 вося косму тӧлысь 15 лун
168 № 
Коми Республикаса Веськӧдлан котырлӧн
2020 во косму тӧлысь 15 лунся 168 №-а шуӧм дорӧ
СОДТӦД
“Медицина уджалысьяслы (врачьяслы, фельдшеръяслы),
кодъяс локтісны (вуджисны) уджавны Коми Республика мутасын
меститчысь сиктса олан пунктъясӧ, либӧ рабочӧй посёлокъясӧ,
либӧ кар кодь посёлокъясӧ, либӧ 50 сюрс мортӧдз
олысь лыда каръясӧ, ӧтчыдысь компенсация мынтӧмъяс
сетан пӧрадок йылысь” Коми Республикаса Веськӧдлан котырлӧн
2019 во рака тӧлысь 22 лунся 133 №-а шуӧмӧ пыртӧм
ВЕЖСЬӦМЪЯС
1. “Медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчысь сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмъяс сетан пӧрадок йылысь” Коми Республикаса Веськӧдлан котырлӧн 2019 во рака тӧлысь 22 лунся 133 №-а шуӧмын:
Медицина уджалысьяслы (врачьяслы, фельдшеръяслы), кодъяс локтісны (вуджисны) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмъяс сетан пӧрадокын, мый вынсьӧдӧма шуӧмӧн (содтӧд):
1) 2 пункт гижны тадзи:
“Мынтӧмсӧ сетӧны медицина уджалысьяслы (врачьяслы, фельдшеръяслы), кодъяс лоӧны Россия Федерацияса гражданаӧн, кодъяслӧн абу целевӧя велӧдчӧм йылысь сёрнитчӧм серти збыльмӧдтӧм финансӧвӧй кӧсйысьӧмъяс (медицина организацияяс кындзи, кӧні штатӧн могмӧдӧмыс 60 прӧчентысь этшаджык), кодъяс локтісны (вуджисны) уджавны Коми Республика мутасын меститчысь сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, да кодъяс кырымалісны Коми Республикаса йӧзлысь дзоньвидзалун видзан министерстволӧн ведомствоувса медицина организациякӧд (водзӧ – медицина организация) удж йылысь сёрнитчӧм Россия Федерацияса удж кодекслӧн 350 статья серти урчитӧм уджалан кадӧн тырвыйӧ лун чӧж уджалан условиеяс вылын чин серти удж могъяс вӧчӧмӧн, кутшӧмъясӧс пыртӧма медицина организацияясын да налӧн тэчас юкӧдувъясын медицина уджалысьяслӧн прӧст чинъяс лыддьӧгӧ, кӧні уджалігӧн сетӧны мынтӧмъяс локтан финансӧвӧй во вылӧ, (водзӧ – медицина уджалысьяс) та мындаын:
1) врачьяслы 2 млн шайт да фельдшеръяслы 1 млн шайт, кодъяс локтісны (вуджисны) уджавны Ылі Войвыв районъясын да накӧд ӧткодялӧм местаясын меститчысь сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ;
2) врачьяслы 1 млн шайт да фельдшеръяслы 0,5 млн шайт, кодъяс локтісны (вуджисны) уджавны 50 сюрс мортӧдз олысь лыда каръясӧ.”;
2) 4 пункт гижны тадзи:
“4. Министерство ӧтчыдысь сетӧ мынтӧмсӧ медицина уджалысьлы.
Министерство вермӧ примитны медицина уджалысьлы мынтӧм сетӧм йылысь помшуӧм:
а) сэк, кор сылӧн эмӧсь целевӧя велӧдчӧм йылысь сёрнитчӧм серти кӧсйысьӧмъяс случайын, кор сійӧ кырымалӧ Коми Республика мутасын меститчысь медицина организациякӧд удж йылысь сёрнитчӧм, кӧні штатӧн могмӧдӧмыс 60 прӧчентысь этшаджык;
б) сэк, кор медицина уджалысь, коді збыльмӧдіс целевӧя велӧдчӧмкӧд (целевӧя дасьтӧмкӧд) йитчӧм кӧсйысьӧмъяссӧ, водзӧ уджалӧ сійӧ жӧ медицина организацияын, коді меститчӧ сиктса олан пунктын, либӧ рабочӧй посёлокын, либӧ кар кодь посёлокын, либӧ 50 сюрс мортӧдз олысь лыда карын.”.
Лыткин, пас лыд 4254 
